
YB CIK LIOW CAI TUNG (JOHOR JAYA)
SOALAN 13  (A103)

Jelaskan peranan JTDC dan usaha yang akan dilaksanakan dalam menetapkan gayji
premium bagi diploma bermula dengan RM4,000, manakala gaji premium ijazah
sarjana muda bermula RM5,000 serta peluang pekerjaan yang akan diberi.

YB PUAN AMIRA AISYA BINTI ABD. AZIZ (PUTERI WANGSA)
SOALAN 14  (A181)

Susulan penubuhan Johor Talent Development Council, mohon kerajaan negeri
menjelaskan langkah-langkah yang diambil bagi memastikan tangga gaji premium ini
dapat ditampung kosnya oleh syarikat-syarikat dan industri-industri yang akan terlibat
dalam skim tangga gaji premium ini.

JAWAPAN YB TUAN AZNAN BIN TAMIN

Saya mengucapkan terima kasih kepada Yang Berhormat Johor Jaya dan Yang
Berhormat Putri Wangsa yang mengemukakan pertanyaan.

Dalam usaha mewujudkan peluang pekerjaan dengan gaji premium bagi tenaga kerja
berkemabhiran tinggi, Kerajaan Negeri di bawah Johor Talent Development Council
(JTDC) cakna perihal pemain industri yang memberi kerjasama yang proaktif dalam
merealisasikan inisiatif ini. Setiap pandangan, cadangan dan komen daripada industri
kami ambil maklum dan beberapa usaha kami laksanakan agar tangga gaji premium
ini tidak membebankan syarikat-syarikat dan industri-industri yang terlibat.

Johor Talent Development Council (JTDC) adalah sebuah badan yang ditubuhkan
kerajaan negeri Johor untuk merangka dan melaksanakan strategi pembangunan
bakat di negeri Johor. Ini bertujuan untuk memastikan Johor mempunyai tenaga kerja
yang kompetitif dan berkemahiran tinggi selaras dengan keperluan ekonomi yang
semakin berkembang.

Bagi mencapai hasrat tersebut, Johor Talent Development Council (JTDC)
memperkenalkan Program Gaji Premium Johor di mana Johor Talent Development
Council (JTDC) akan berperanan sebagai perunding yang menghubungkan bakat-
bakat terbaik termasuklah graduan Institut Pengajian Tinggi (IPT) yang cemerlang
untuk mendapat penempatan kerjaya dengan gaji lantai berjumlah RM 4 ribu hingga
RM 5 ribu sebulan.

Johor Talent Development Council (JTDC) menfokuskan kepada 11 sektor utama iaitu
ekonomi digital, perkhidmatan kewangan, perkhidmatan perniagaan, pembuatan,
logistik, tenaga, pelancongan, kesihatan, pendidikan, keterjaminan makanan dan
teknologi hijau. Tidak kira sama ada masyarakat ingin menjadi seorang jurutera,
akauntan, peguam, pengurus hotel, doktor atau menceburi apa juga bidang kerjaya,
Johor Talent Development Council (JTDC) berperanan untuk menyediakan ekosistem
pendidikan dan latihan yang terbaik untuk anak negeri Johor dalam merealisasikan
impian kerjaya mereka.

Pertama, Johor Talent Development Council (JTDC) mengambil maklum pandangan
pemain industri tentang apakah ciri-ciri dan kriteria yang mereka perlukan bagi
melahirkan tenaga kerja mahir yang sesuai dengan jawatan dan gaji premium yang
bakal mereka tawarkan.

Kedua, pertemuan dan perbincangan bersama setiap industri yang terlibat mengikut
sektor juga dilaksanakan supaya setiap industri boleh memberikan cadangan, komen
dan saranan kepada sekretariat program Pembangunan Bakat Johor tentang
pengkaedahan yang terbaik dalam memastikan tenaga kerja mahir dan pemain
industri mendapat kebaikan dan tidak bersifat berat sebelah.

Ketiga, sekretariat Majlis Pembangunan Bakat Johor (JTDC) menghubungkan
Institusi Pendidikan dan pemain industri yang terlibat bagi melaksanakan penyusunan
semula dalam modul-modul yang digunakan sepanjang pembelajaran dan pengajaran
dalam kursus yang diambil mengikut sektor. Inisiatif ini penting supaya institusi
pendidikan mampu melahirkan tenaga kerja mahir yang sesuai dengan kemahiran
asas yang diperlukan pemain industri serta mengikut peredaran zaman. Pemain
industri juga tidak ketinggalan mendapat kelebihan untuk mencorakkan tenaga kerja
mahir yang mereka perlukan untuk bekerja di bawah kekosongan jawatan yang
mereka sediakan.

Sebagai contoh, dalam bidang ekonomi digital, Johor Talent Development Council
(JTDC) sedang menghubungkan syarikat-syarikat peneraju industri di seluruh dunia
seperti Microsoft, Apple, Princeton Digital Group, Singtel, ByteDance (Tiktok), GDS,
Bridge Data Centres dan AirTrunk bersama institusi pendidikan tinggi di Johor,
termasuk Universiti Teknologi Malaysia (UTM), Universiti Tun Hussein Onn Malaysia
(UTHM) dan Universiti Teknologi Mara (UiTM).

Menerusi rangkaian ini syarikat berteknologi tinggi akan menyediakan skim latihan
industri yang khusus seperti jurutera atau juruteknik pusat data serta jurutera dalam
bidang kecerdasan buatan (Al engineer) dan seterusnya mengambil para pelajar
daripada universiti tempatan bagi penempatan kerjaya secara terus.

Dalam bidang perkhidmatan perniagaan pula, Johor Talent Development Council
(JTDC) telah mula membina kerjasama dengan firma-firma antarabangsa khususnya
rangkaian ‘The Big 4’ iaitu PwC, Ernst & Young, KPMG dan Deloitte.

Johor Talent Development Council (JTDC) juga sedang merangka program perantis
atau professional apprenticeship bagi mereka yang ingin menceburi bidang
perakaunan untuk terus memulakan latihan dalam industri, termasuk bagi lepasan Sijil
Pelajaran Malaysia (SPM) atau pemegang sijil kemahiran atau diploma. Sepanjang
menjalani program perantis ini, pelatih akan dibantu oleh Johor Talent Development
Council (JTDC) bagi menduduki pengajian kelayakan professional seperti the
Association of Chartered Certified Accountants (ACCA), Institute of Chartered
Accountants in England and Wales (ICAEW) dan sebagainya. Pada akhir program
tersebut, bukan sahaja mereka dapat menimba pengalaman dan kemahiran di
samping meraih pendapatan, tetapi mereka juga berjaya memperolehi kelayakan
professional sekaligus meningkatkan kebolehpasaran diri masing-masing.

Formula yang sama juga akan dilaksanakan bagi sektor perhotelan. Setakat ini,
hampir kesemua hotel-hotel ternama di Johor telah bersetuju untuk bekerjasama
dengan Johor Talent Development Council (JTDC) bagi agenda pembangunan bakat,
termasuklah hotel-hotel di bawah Kumpulan Sheraton dan Hilton, serta peneraju
industri di Pantai Desaru seperti Desaru Coast, Anantara, Westin, Hard Rock Hotel,
One & Only dan sebagainya. Yang Amat Berhormat Menteri Besar Johor juga telah
melaksanakan langkah proaktif dengan mengarahkan pihak Kolej Yayasan Pelajaran
Johor untuk menyusun pelan tindakan khusus bagi melipatgandakan bekalan tenaga
kerja mahir dalam sektor pelancongan. Ini termasuk memperkenalkan pelbagai kursus
jangka pendek serta mengutamakan tempoh pelajar menjalani latihan industri di
lapangan,berbanding pengajian teori di dalam kelas.

Dalam bidang perkhidmatan kewangan, Johor Talent Development Council (JTDC)
sedang membina rangkaian bersama institusi institusi kewangan yang bernama baik
iaitu kumpulan konglomerat domestik seperti Maybank, CIMB, RHB dan Public Bank,
mahupun institusi antarabangsa seperti HSBC dan UOB.

Dalam sektor pembuatan, Johor Talent Development Council (JTDC) turut bekerja
rapat dengan syarikat-syarikat gergasi seperti Biocon, Insulet, Celestica, ST Micro dan
Dyson.

Menerusi kesemua ini, wawasan besar Johor Talent Development Council (JTDC)
adalah untuk memastikan bahawa setiap seorang daripada anak negeri Johor yang
melanjutkan pengajian di institusi pendidikan tinggi mahupun TVET akan dihubungkan
secara terus dengan penempatan dalam pasaran kerjaya.

Penubuhan Johor Talent Development Council (JTDC) ini juga memberikan satu
impak yang besar kepada industri yang terlibat dengan menjimatkan waktu dan kos
untuk mengajar tenaga kerja baharu kerana kemahiran asas yang sesuai dengan
kehendak industri telah diperoleh semasa mereka masih belajar. Kerajaan Negeri
amat menghargai kesudian kesemua syarikat yang berkolaborasi dan memberikan
kerjasama yang baik bagi merealisasikan hasrat Johor Talent Development Council
(JTDC) di samping berusaha menyediakan dan melahirkan tenaga kerja tempatan
yang berkualiti dalam kalangan rakyat untuk disalurkan kepada pemain industri yang
terlibat.Sekian, terima kasih.

YB DATUK HAJI RAMLEE BIN BOHANI (KEMPAS)
SOALAN 15 (A114)

Sebanyak RM28.7 juta peruntukan telah disediakan dibawah Kemudahan Asas bus
Muafakat PAJ, oleh itu berapa banyakah laluan yang telah disediakan oleh Bus
Muafakat dan bagaimana sambutanya serta ada atau tidak penambahan bagi laluan
baru ?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Bas Muafakat Johor (BMJ) merupakan inisiatif Kerajaan Negeri di bawah Perbadanan
Pengangkutan Awam Johor (PAJ) dengan tujuan menyediakan kemudahan
pengangkutan awam yang efisien dan mesra pengguna terutamanya kepada rakyat
Johor. Menerusi peruntukan RM28.7 juta yang disediakan di bawah Kemudahan Asas
BMJ, jumlah laluan yang disediakan oleh Bas Muafakat Johor telah diperluas dengan
rangkaian laluan di kawasan utama di seluruh Johor, khususnya di bandar-bandar
besar dan kawasan yang mempunyai kepadatan penduduk tinggi.

Perkhidmatan Bas Muafakat Johor (BMJ) yang bermula pada tahun 2016, pada
awalnya hanya membabitkan 4 Pihak Berkuasa Tempatan (PBT) di dalam Wilayah
Iskandar Malaysia dengan perkhidmatan 15 laluan sahaja. Namun atas keperluan
dan kehendak masyarakat di Johor, Bas Muafakat Johor (BMJ) telah meluaskan
rangkaian perkhidmatan ke seluruh daerah dengan jaringan laluan mengikut kepada
keperluan di kawasan tersebut.

Kini perkhidmatan ini telah beroperasi sebanyak 65 laluan di seluruh negeri Johor
dengan 78 buah bas di semua kawasan PBT Negeri Johor. Perkhidmatan ini
memainkan peranan penting dalam mengurangkan kebergantungan kepada
kenderaan persendirian, mengatasi kesesakan lalu lintas, dan menjimatkan kos
mobiliti harian rakyat.

Sambutan daripada rakyat Johor terhadap perkhidmatan BMJ adalah menggalakkan,
terutama dalam kalangan golongan berpendapatan rendah, warga emas, dan pelajar.
Perkhidmatan percuma ini telah membantu mengurangkan kos pengangkutan bagi
ramai pengguna dan menyumbang kepada pengurangan kesesakan lalu lintas di
kawasan-kawasan bandar.

BMJ memberi tumpuan kepada penyediaan akses pengangkutan awam antara
kawasan luar bandar dan bandar, serta meliputi laluan yang tidak dilalui oleh
perkhidmatan bas berbayar sedia ada. Bagi tahun 2024, data penggunaan BMJ telah
menunjukkan seramai 1,408,079 pengguna yang menggunakan perkhidmatan ini

sehingga September 2024. Jumlah ini menunjukkan peningkatan sebanyak 21.5%
dari tahun sebelumnya.

Sebanyak 38 perubahan laluan telah dirancang dan dilaksanakan sepanjang 3 tahun
ini bagi mengoptimumkan operasi perkhidmatan bas percuma ini. Pada tahun lepas
sahaja sebanyak 9 laluan baru telah dibuat berdasarkan pemintaan dan keperluan
penduduk setempat.

Bagi tahun 2024, Perbadanan Pengangkutan Awam Johor (PAJ) dengan kerjasama
pihak berkuasa tempatan (PBT) telah melaksanakan 20 perubahan laluan dan
tambahan 1 laluan baru iaitu Pekan Paloh — Bandar Kluang bermula 1 Oktober 2024
yang lalu.

Bagi meningkatkan jumlah pengguna BMJ, Kerajaan Negeri Johor akan memberi
penekanan kepada golongan pelajar dengan menyelaraskan waktu operasi bas
dengan waktu persekolahan, serta melaksanakan perubahan, penggabungan, dan
penutupan laluan yang kurang efektif. Selain itu, jumlah perjalanan juga akan
dikurangkan mengikut keperluan.

PAJ akan memastikan laluan BMJ mempunyai kesalinghubungan dengan rangkaian
pengangkutan lain seperti MyBas, RTS, ETS, serta projek pembangunan sistem
transit massa (Mass Transit) yang bakal dibangunkan oleh Kementerian
Pengangkutan Malaysia.

Oleh itu, Perkhidmatan Bas Muafakat Johor (BMJ) yang disediakan secara percuma
memberi banyak manfaat kepada penduduk negeri Johor, khususnya mereka yang
bergantung kepada pengangkutan awam.

Secara keseluruhannya, Bas Muafakat Johor membawa manfaat besar bagi bangsa
Johor dan diharapkan akan terus menjadi tulang belakang sistem pengangkutan
awam di negeri ini. Inisiatif ini juga membuktikan komitmen kerajaan negeri dalam
membangun kesalinghubungan dan kualiti hidup yang lebih baik untuk semua
penduduk.

YB TUAN CHEN KAH ENG (STULANG)
SOALAN 16 (A12)

Apakah dasar atau garis panduan berkenaan dengan pelaburan Data Center di Johor
pada masa depan ?

JAWAPAN YB TUAN LEE TING HAN

Garis Panduan Perancangan Pembangunan Pusat Data Negeri Johor telah
disediakan dan diluluskan di peringkat Majlis Mesyuarat Kerajaan Negeri Johor pada
April 2024 dengan no rujukan R.M Bil.279/2024.

Aspek kemampanan atau sustainability dalam pembangunan pusat data termasuk
penggunaan air iaitu water usage effieciency (WUE), tenaga elektrik melalui power
usage effieciency (PUE), pengawalan pelepasan karbon yang melibatkan carbon use
effieciency (CUE), green building, yang efisien perlu di tambahbaik di dalam garis
panduan atau dasar baru oleh Kerajaan Negeri untuk pembangunan Pusat Data.

Pada masa akan datang selaras dengan pembangunan JS-SEZ, Kerajaan Negeri
Johor perlu menyediakan kajian yang mendalam untuk meneliti keseluruhan
ekosistem pembangunan Pusat Data termasuk carrying capacity, janaan hasil kepada
kerajaan dan aspek-aspek kemampanan dalam pembangunan Pusat Data.

YB TUAN CHEN KAH ENG (STULANG)
SOALAN 17 (A14)

Memohon menjelaskan isu yang berkenaan dengan kenakan cukai taksiran di
beberapa PBT pada tahun depan.

JAWAPAN YB DATO’ HAJI MOHD. JAFNI BIN MD. SHUKOR

Terlebih dahulu saya mengucapkan ribuan terima kasih kepada Kerajaan Negeri
terutamanya Yang Amat Berhormat Menteri Besar Johor kerana meluluskan
pelaksanaan cukai baru bagi 5 buah Pihak Berkuasa Tempatan (PBT) Negeri Johor
iaitu Majlis Bandaraya Johor Bahru (MBJB), Majlis Bandaraya Iskandar Puteri (MBIP),
Majlis Bandaraya Pasir Gudang (MBPG), Majlis Perbandaran Kluang (MPK) dan
Majlis Perbandaran Pengerang (MPP) bermula 1 Januari 2024 yang lalu.

Pelaksanaan nilaian semula cukai ini adalah selaras dengan Seksyen 137(3), Akta
Kerajaan Tempatan 1976 yang menghendaki senarai nilaian dilaksanakan pada tiap-
tiap 5 tahun. Berdasarkan kes mahkamah di antara Majlis Perbandaran Pengerang
(MPP) dan Petronas , antara perkara yang dibangkitkan adalah berkaitan penilaian
semula cukai tidak dilaksanakan tiap-tiap 5 tahun sebagaimana dalam Akta. Walau
bagaimanapun, kes telah ditarik balik setelah MPP melaksanakan penilaian semula
pada tahun 2020 dan dikuatkuasakan pada tahun 2024. Sehubungan itu, Kerajaan
Negeri khususnya PBT komited melaksanakan eksais ini bagi mengelakkan
berlakunya kes-kes mahkamah seperti ini yang akhirnya merugikan PBT dengan
menelan kos guaman yang tinggi.

Selain itu, Negeri Johor juga merupakan Negeri pertama yang melaksanakan eksais
ini secara seragam di semua PBT berbanding negeri-negeri lain yang masih tidak
dapat melaksanakannya.

Sepanjang pelaksanaan cukai baru di 5 PBT ini, jumlah bantahan yang diterima
adalah minimum iaitu sebanyak 20,018 (2.48%) berbanding keseluruhan jumlah
pegangan iaitu 807,262. Daripada jumlah bantahan tersebut, 18% atau 3,522 kes
telah dipertimbangkan berdasarkan justifikasi yang dikemukakan. Perincian adalah
sebagaimana berikut:

PBT JUMLAH JUMLAH KES KES TIDAK
PEGANGAN | BANTAHAN DIPERTIMBANGKAN | DIPERTIMBANGKAN

MBJB | 350,970 4,505 940 3,565

MBIP | 254,118 3,858 771 3,087

MBPG | 98,803 5,150 350 4,800.00

MPK | 82,703 5,452 1,440 4,012

MPP | 20,668 1053 21 1,032

807,262 20,018 3,522 16,496

Pada tahun ini, pelaksanaan ini disambung dengan 10 buah PBT iaitu Majlis
Perbandaran Batu Pahat (MPBP), Majlis Perbandaran Muar (MPM), Majlis
Perbandaran Segamat (MPS), Majlis Perbandaran Pontian (MPPn), Majlis Daerah
Kota Tinggi (MDKT), Majlis Daerah Tangkak (MDT), Majlis Daerah Yong Peng
(MDYP), Majlis Daerah Simpang Renggam (MDSR), Majlis Daerah Muar (MDM) dan
Majlis Daerah Labis (MDL) yang akan dikuatkuasakan pada 1 Januari 2025.

Pelaksanaan ini adalah sebagaimana keputusan kerajaan pada 25 September 2019
melalui Ringkasan Mesyuarat Bil 1534/2019 dan pada 2 Oktober 2024 yang
meluluskan pelaksanaan senarai nilaian dan kadar cukai baru ini.

Kali terakhir penilaian semula dilaksanakan di semua PBT adalah pada tahun 2013
iaitu 7 tahun yang lalu dan telah melebihi 5 tahun sebagaimana yang diperuntukkan
dalam Akta 171.

Secara keseluruhannya, bagi 10 PBT ini, nilaian hartanah telah meningkat sebanyak
RM 29.93 Billion iaitu 36% dalam tempoh 7 tahun. Bagi mengimbangi kenaikan nilai
hartanah yang tinggi ini, 10 Pihak Berkuasa Tempatan (PBT) ini telah menyelaraskan
semula kadar-kadar cukai agar tidak memberi kesan yang begitu ketara kepada
jumlah bayaran cukai harta.

Berdasarkan analisa, jumlah peningkatan cukai adalah sebanyak RM 37.58 Juta iaitu
20% berbanding tahun 2013.

Namun, peningkatan ini adalah wajar selaras dengan peningkatan nilai hartanah
dimana peningkatan cukai hanyalah 0.12% daripada peningkatan nilai hartanah
secara keseluruhannya. Perkara ini juga mengambilkira harta-harta dinilai
berdasarkan nilaian pada tahun 2020 iaitu 4 tahun kebelakang daripada tahun
semasa, tahun 2024. Sekiranya harta-harta dinilai mengikut tahun 2024, sudah tentu
peningkatan nilai harta akan menjadi lebih tinggi berbanding tahun 2020. Perkara ini
akan menyebabkan peningkatan bayaran cukai harta yang lebih ketara.

Antara faktor peningkatan nilaian hartanah adalah berkembangnya ekonomi semasa,
pembangunan yang pesat dan pelbagai, ubah tambah yang dilaksanakan oleh pemilik
itu sendiri serta tanah-tanah kosong yang kini giat dibangunkan.

Walau bagaimanapun, sehingga 14 November 2024, jumlah bantahan adalah 1.13%
sahaja iaitu 4,207 pegangan berbanding jumlah keseluruhan pegangan sebanyak
372,779 unit.

YB TUAN TAN CHONG (BEKOK)
SOALAN 18  (A197)

Wajarkah kenaikan kadar nilaian harta dan cukai taksiran tahunan yang melibatkan
sebahagian pembayar-pembayar cukai 50% hingga 100%?

JAWAPAN YB DATO’ HAJI MOHD. JAFNI BIN MD. SHUKOR

Secara keseluruhannya, di kawasan MDL, nilaian hartanah telah meningkat sebanyak
RM 480.26 Juta iaitu 30% dalam tempoh 7 tahun. Sebagaimana MDM, Pihak MDL
telah menyelaraskan semula kadar-kadar cukai agar tidak memberi kesan yang begitu
ketara kepada bayaran cukai harta. Jumlah peningkatan cukai adalah minima iaitu
sebanyak RM 975,436.95 iaitu 26% berbanding tahun 2013.

Peningkatan ini adalah wajar selaras dengan peningkatan nilai hartanah dimana
peningkatan cukai di MDL hanyalah 0.20% daripada peningkatan nilai hartanah
secara keseluruhannya.

Analisa kenaikan cukai bagi MDL adalah sebagaimana berikut:

i. Kekal:20(0.14)

ii.  Turun: 2,144 (16%)
iii. Peningkatan 0-25% : 8,061 (59%)
iv.  Peningkatan 25% - 50% : 3,343 (24%)
v. Peningkatan 51% - 100% : 196 ( 1%)
vi.  Peningkatan melebihi 100% : Tiada

YB PUAN HAJAH ALWIYAH BINTI TALIB (ENDAU)
SOALAN 19  (A104)

Apakah justifikasi kerajaan dalam menaikkan cukai harta bagi tahun 2025 di daerah
Mersing kerana rakyat rasa terbeban dengan kenaikan tersebut.

JAWAPAN YB DATO’ HAJI MOHD. JAFNI BIN MD. SHUKOR

Secara keseluruhannya, di kawasan MDM, nilaian hartanah telah meningkat
sebanyak RM 803.79 Juta iaitu 50% dalam tempoh 7 tahun. Pihak MDM telah
menyelaraskan semula kadar-kadar cukai agar tidak memberi kesan yang begitu
ketara kepada bayaran cukai harta. Jumlah peningkatan cukai adalah sebanyak RM
931,330.36 iaitu 23% berbanding tahun 2013.

Peningkatan ini adalah wajar selaras dengan peningkatan nilai hartanah dimana
peningkatan cukai di MDM hanyalah 0.11% daripada peningkatan nilai hartanah
secara keseluruhannya.

Analisa kenaikan cukai bagi MDM adalah sebagaimana berikut:

i. Kekal: -

ii.  Turun: 125 (1.43%)
iii. Peningkatan 0-25% : 5,706 (65%)
iv.  Peningkatan 25% - 50% : 1,960 (22%)
v. Peningkatan 51% - 100% : 210 ( 2.4%)
vi.  Peningkatan melebihi 100% : Tiada

YB TUAN NG YAK HOWE (BENTAYAN)
SOALAN 20  (A53)

Berapakah peratusan atau jumlah pegangan perumahan di kawasan Bandar
Maharani daerah Muar dengan penyelarasan cukai baharu yang telah meningkat
melebihi 100% untuk tahun 20257

JAWAPAN YB DATO’ HAJI MOHD. JAFNI BIN MD. SHUKOR

Hasil dari semakan, pegangan perumahan bagi kawasan Bandar Maharani adalah
seperti berikut:

1) Jumlah Keseluruhan Perumahan = 26,043 unit.

2) Jumlah Pegangan yang kenaikkan Cukai Harta lebih 100% = 9,757 unit (37%).

3) Jumlah Pegangan yang Cukai Harta dikenakan kekal / turun = 5,101 unit (20%)

4) Jumah Pegangan yang kenaikan Cukai Harta tidak lebih 20% = 3,027 unit
(12%)

5) Jumlah Pegangan yang kenaikkan Cukai Harta melebihi 20% tapi tidak lebih
100% = 8,158 unit (31%)

YB DATUK HAJI MOHD. FUAD BIN TUKIRIN (BUKIT NANING)
SOALAN 21  (A88)

Sebagai menyokong usaha kerajaan Memperkasakan Pembangunan Orang Kurang
Upaya adakah usaha dilakukan bagi Menambahbaik Modul Standard Program
Pemulihan Dalam Komuniti (PDK) selain mengkaji Cadangan Penukaran Skim Elaun
kepada Gaji petugas dan penyelianya sebagai menghargai usaha dan pengorbanan
mendidik anak istimewa.

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan negeri Johor melalui Jabatan Kebajikan Masyarakat (JKM) Negeri Johor
sentiasa prihatin dalam menjaga kebajikan dan mendayaupayakan golongan OKU.
Dalam usaha bagi memartabatkan golongan OKU, PDK telah ditubuhkan bagi
menggalakkan sikap prihatin, berdikari dan rasa tanggungjawab masyarakat setempat
dalam program pemulihan OKU. Antara matlamat penubuhan PDK adalah:

1. Menggembleng sumber tempatan untuk pemulihan sumber tempatan untuk
pemulihan OKU.

2. Menggalakkan penggunaan cara yang mudah dan teknik yang diterima, murah,
efektif dan sesuai dengan keadaan setempat.

3. Menggunakan infrastruktur organisasi tempatan yang sedia ada untuk memberi
perkhidmatan.

4. Mengambil kira sumber ekonomi negara dan membolehkannya untuk
diperluaskan perkhidmatan yang menyeluruh mengikut keperluan OKU.

PDK masih mengguna pakai Garis Panduan Rancangan Pembelajaran Individu (RPI)
Program Dalam Komuniti yang dikeluarkan pada tahun 2016. Objektif utama garis
panduan ini membolehkan petugas-petugas PDK

1. Mengaplikasikan dengan lebih mudah dan berkesan RPI kepada pelatih-pelatih
OKU di PDK,

2. Menggunakan RPI ini sebagai satu kaedah dalam proses pemulihan,
pembelajaran, latihan dan pembangunan untuk pelatih-pelatih OKU di PDK

3. Menambahbaik cara-cara dan teknik pemulihan, pembelajaran dan latihan
yang mereka aplikasikan ke atas pelatih-pelatih OKU di PDK,

4. Menggalakkan komunikasi antara ibu bapa pelatih dengan petugas-petugas
PDK, pakar-pakar pemulihan dan lain-lain professional dengan pelatih-pelatih
OKU berkaitan keperluan-keperluan pelatih.

Walau bagaimanapun, kerajaan melalui Jabatan Kebajikan Masyarakat masih dalam
proses pemurnian untuk Modul Pemulihan Dalam Komuniti yang baharu bagi
disuaipadankan dengan keperluan terkini pelatih-pelatin OKU di PDK.

PDK ialah sebuah pertubuhan yang didaftarkan di bawah Akta Pertubuhan 1966 (Akta
335) dan mempunyai entiti perundangannya tersendiri. Secara amnya, pertubuhan
bebas untuk mentadbir mengikut perlembagaannya termasuk penetapan waktu
bekerja dan elaun tambahan yang difikirkan sesuai berdasarkan peruntukan
kewangan PDK itu sendiri. Penyelia dan petugas PDK yang dilantik oleh jawatankuasa
pertubuhan adalah mereka yang bertugas secara sukarela di pusat PDK atau di
rumah. Bagi menghargai penglibatan penyelia dan petugas sebagai sukarelawan di
bawah seliaan Pertubuhan dalam menjayakan Program Pemulihan Dalam Komuniti,
elaun di bayar kepada mereka berdasarkan peruntukan yang diluluskan oleh
kerajaan. Ini bermakna mereka tidak terikat dengan gaji minimum sebagai pekerja.
Pertubuhan boleh membuat penetapan mengenai bayaran tambahan kepada
penyelia dan petugas PDK bergantung kepada kaedah pengambilan penyelia dan
petugas oleh Pertubuhan itu sendiri.

YB TUAN NG YAK HOWE (BENTAYAN)
SOALAN 22  (A55)

Berapakah bilangan penerima perkhidmatan daripada Klinik Kesihatan Bergerak
setakat ini?

JAWAPAN YB TUAN LING TIAN SOON

Sehingga 9 November 2024, perkhidmatan bas klinik bergerak Maju Johor ini telah
dilaksanakan di 26 lokasi dan seramai 2,567 orang telah mendapat manfaat dengan
menerima perkhidmatan yang ditawarkan seperti perkhidmatan pemeriksaan
kesihatan, saringan pencegahan penyakit (NCD & kanser), perkhidmatan saringan &
rawatan asas pergigian dan promosi kesedaran kesihatan & pergigian.

YB TUAN NG YAK HOWE (BENTAYAN)
SOALAN 23  (A57)

Apakah strategi Johor Talent Development Council (JTDC) untuk memastikan Johor
mempunyai bekalan tenaga kerja berkemahiran tinggi yang mencukupi dan
memenuhi keperluan industri?

JAWAPAN YB TUAN LEE TING HAN

Saya mengucapkan terima kasih kepada Yang Berhormat Bentayan yang
mengemukakan pertanyaan.

Johor Talent Development Council merupakan suatu anjakkan terhadap keseluruhan
ekosistem latihan, pendidikan dan pembangunan bakat. la merupakan satu inisiatif
kerajaan negeri dalam memastikan pendidikan dan ekonomi negeri Johor tidak berada
di dalam tapuk yang lama.

Pertama, Johor Talent Development Council (JTDC) berperanan menyelaras semula
segala kursus yang ditawarkan di institusi pendidikan tinggi agar ianya tertumpu
kepada bidang yang benar-benar diperlukan oleh industri dan dapat menjamin
peluang pekerjaan. Alhamdulilah sebanyak 116 Syarikat telah bersetuju untuk
bekerjasama di bawah Johor Talent Development Council (JTDC) dengan
mempercayai kredibiliti yang ada dalam tenaga kerja negeri Johor. Mereka juga
telahpun hadir bersama semasa pelancaran Johor Talent Development Council
(JTDC) di Pusat Konvensyen Antarabangsa Johor bagi menyahut seruan kerajaan
negeri dalam melahirkan tenaga kerja kemahiran tinggi bangsa Johor.

Terima kasih saya ucapkan kepada pihak Pertubuhan Keselamatan Sosial
(PERKESO) Human Resource Development Corporation (HRDCorp) dan seluruh
agensi di bawah Kementerian Sumber Manusia yang telah bertungkus lumus
menganjurkan pelbagai program kerjaya, latihan dan kemahiran. Sekali lagi syabas
dan tahniah kepada Unit Strategik Modal Insan Negeri Johor yang telah menjalinkan
kerjasama yang erat dengan agensi-agensi Kerajaan Persekutuan bagi memastikan
matlamat penubuhan JTDC tercapai.

Kedua, Johor Talent Development Council (JTDC) menghubungkan sebanyak
mungkin para pemain industri dan syarikat terkemuka dengan institusi-institusi
pendidikan tinggi di Johor, supaya pengisian, kelengkapan serta prasarana yang
digunapakai adalah benar-benar mencapai standard industri antarabangsa. Sebagai
contoh, dalam bidang ekonomi digital, Johor Talent Development Council (JTDC)
sedang menghubungkan syarikat-syarikat peneraju industri di seluruh dunia seperti

Microsoft, Apple, Princeton Digital Group, Singtel, ByteDance (Tiktok), GDS, Bridge
Data Centres dan AirTrunk bersama institusi pendidikan tinggi di Johor, termasuk
Universiti Teknologi Malaysia (UTM), Universiti Tun Hussein Onn Malaysia (UTHM)
dan Universiti Teknologi Mara (UiTM).

Dalam sektor pelancongan pula, Johor Talent Development Council (JTDC) juga
menghubungkan Kolej Yayasan Pelajaran Johor bersama syarikat perhotelan seperti
Anantara Desaru, Desaru Coast, Hyatt Place Johor Bahru, Granada Hotel Johor
Bahru, Four Points by Sheraton dan banyak lagi syarikat perhotelan dalam usaha
memastikan penempatan pelajar di industri secara terus.

Ketiga dan yang paling penting, Johor Talent Development Council (JTDC)
bertanggungjawab untuk merangka dan melaksanakan strategi bagi memastikan
tenaga kerja di Johor ditawarkan dengan pendapatan yang bertepatan dengan
kemahiran yang ditawarkan, khususnya bagi sektor-sektor utama di bawah Johor-
Singapura Special Economic Zone (JS-SEZ). Kerajaan negeri menyedari kepesatan
pembangunan ekonomi banyak memberi kesan kepada taraf hidup masyarakat dari
segi keperluan asas, kos perbelanjaan, fasiliti kesihatan dan sebagainya. Oleh itu,
kerajaan negeri di bawah Johor Talent Development Council (JTDC) akan
memastikan gaji yang ditawarkan kepada kepada pekerja berkemahiran tinggi
mencapai standard atau penunjuk prestasi tangga gaji yang setaraf dengan
kepakaran yang ditawarkan.

Dengan ini, cabaran berkaitan pengangguran belia, kekurangan tenaga kerja
mahupun isu ketidaksepadanan kemahiran (skills mismatches) akan dapat diatasi.
Peranan Johor Talent Development Council (JTDC) merupakan satu langkah terbaik
bagi memastikan bekalan tenaga kerja berkemabhiran tinggi mencukupi dan memenuhi
keperluan industri.

Sekian, terima kasih.

SOALAN

24 (A90)

Mohon kerajaan melalui JPS meneliti cadangan untuk menaiktaraf saliran-saliran dan
Jambatan di kawasan “hotspot banjir‘ di Bukit Naning sebagai langkah proaktif dan
usaha menambahbaik Sistem Tebatan Banjir sedia ada.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan Negeri melalui Jabatan Pengairan dan Saliran telah menaik taraf sistem
saliran di Daerah Muar secara berperingkat. Untuk tahun ini pihak Jabatan telah
melaksanakan kerja-kerja seperti :

BIL

TAJUK KERJA

TARIKH
MULA

TARIKH
SIAP

KOS (RM)

PERUNTUKAN

KERJA
PEMULIHAN
SALIRAN AKIBAT
BANJIR DI PARIT
ARAB, MUKIM
AYER HITAM,
SKIM SALIRAN
SARANG BUAYA,
MUAR, JOHOR

16/07/2024

10/09/2024

47,350.00

Persekutuan

KERJA
PEMULIHAN
SALIRAN AKIBAT
BANJIR DI PARIT
YAAKOB, MUKIM
AYER HITAM,
SKIM SALIRAN
SARANG BUAYA,
MUAR, JOHOR

19/08/2024

14/10/2024

27,430.00

Persekutuan

KERJA
PEMULIHAN
SALIRAN AKIBAT
BANJIR DI TALI
AIR LAMA, MUKIM
AYER HITAM,

16/07/2024

10/09/2024

44,040.00

Persekutuan

SKIM SALIRAN
SARANG BUAYA,
MUAR, JOHOR

4. | KERJA 30/07/2024 | 24/09/2024 | 98,750.00 | Persekutuan
PEMULIHAN
SALIRAN AKIBAT
BANJIR DI PARIT
KARIM, MUKIM
AYER HITAM,
SKIM SALIRAN
SARANG BUAYA,
MUAR JOHOR

5. | KERJA 16/07/2024 | 10/09/2024 | 39,630.00 | Persekutuan
PEMULIHAN
SALIRAN AKIBAT
BANJIR DI PARIT
NO 7, MUKIM
AYER HITAM,
SKIM SALIRAN
SARANG BUAYA,
MUAR, JOHOR

6. |[KERJA 16/07/2024 | 10/09/2024 | 49,825.00 | Persekutuan
PEMULIHAN

SALIRAN AKIBAT
BANJIR DI PARIT

HAJI ANUAR,
MUKIM AYER
HITAM, SKIM

SALIRAN SARANG
BUAYA, MUAR,
JOHOR

JUMLAH [ 307,025.00

Pihak Jabatan bercadang untuk menaik taraf pembetung bulat sedia ada kepada
pembetung kekotak terutamanya di laluan Parit Kassim, Parit Hj Anuar, Parit Yaakob
dan Parit Hj Zin dengan anggaran kos pemasangan sebanyak RM 2.5 juta. Pihak
Jabatan akan membuat permohonan peruntukan bagi tahun 2025 di bawah

Peruntukan Kerja-Kerja Kecemasan Di Luar Jangka. Pelaksanaan kerja adalah
bergantung kepada peruntukan yang diluluskan.
Kerajaan Negeri Johor juga telah mengambil pelbagai langkah sebagai langkah
proaktif dan usaha menambah baik Sistem Tebatan Banjir sedia ada. Beberapa
persediaan utama yang telah dibuat adalah termasuk :

i. Melaksanakan kajian bagi meneliti cadangan tebatan banjir yang

bersesuaian :
BIL | NAMA PROJEK DAERAH | KOS (RM) | STATUS
1. KAJIAN SEMULA RANCANGAN JOHOR | MUAR 671,819.94 | SELESAI
BARAT BAGI DAERAH MUAR JOHOR
ii. Projek jangka masa panjang :
BIL | NAMA PROJEK DAERAH | KOS (RM) STATUS
1. | PROJEK TEBATAN | MUAR 132,207,176.00 | PERMOHONAN
BANJIR KAJIAN PERUNTUKAN RMK -
SEMULA JOHOR 13
BARAT

Kerajaan Negeri melalui Jabatan Pengairan dan Saliran akan memohon projek ini
kepada Kementerian Peralihan Tenaga dan Transformasi Air (PETRA).

YB TUAN CHEW CHONG SIN (MENGKIBOL)
SOALAN 25  (A164)

Johor telah menceburi bidang Data Centre Al yang menggunakan tenaga elektrik yang
sangat tinggi. Adakah kerajaan mempunyai rancangan untuk menggunakan tenaga
nuklear untuk memenuhi penggunaan tenaga elektrik data centre Al seperti yang
dilakukan oleh Microsoft?

JAWAPAN YB DATO’ HAJI MOHD. JAFNI BIN MD. SHUKOR

Untuk Makluman Yang Berhormat Dato’ Speaker, berikut adalah merupakan maklum
balas dari Jabatan Plan Malaysia. Pembangunan pusat data sememangnya
menggunakan tenaga elektrik yang tinggi terutama bagi pusat data Al. Namun untuk
penggunaan tenaga nuklear masih belum digunapakai untuk penjanaan tenaga
elektrik di Malaysia. Cadangan tersebut tidak menjadi halangan dan memerlukan
kajian khusus dan terperinci. Cadangan penggunaan tenaga nuklear merupakan
alternatif kepada penggunaan tenaga elektrik untuk pembangunan pusat data. la bole
dilaksanakan namun bergantung kepada ketetapan yang akan dibuat diperingkat
Kerajaan Persekutuan melalui Kementerian Peralihan Tenaga dan Transformasi Air
(PETRA). Sekiranya ia ingin dilaksanakan di Negeri Johor, pelbagai langkah mitigasi
perlu dilakukan terutama penetapan lokasi, pemahaman terhadap penduduk sekitar
dan kesan kepada alam sekitar.

YB PUAN HAJAH HASRUNIZAH BINTI HASSAN (PULAI SEBATANG)
SOALAN 26  (A117)

Daripada pelaburan yang dapat dibawa masuk ke Johor pada tahun 2023 dan 2024,
berapakah peratus peluang pekerjaan yang dibuka khusus kepada Bangsa Johor?

JAWAPAN YB TUAN LEE TING HAN

Berdasarkan statistik PERKESO, jumlah jawatan kosong yang ditawarkan oleh
syarikat-syarikat baru berdaftar pada tahun 2023 dan 2024, telahpun mengiklankan
dalam Portal MYFutureJobs bagi tempoh Januari hingga 15 November 2024 adalah
sebanyak 1,350,804 kekosongan jawatan. Daripada jumlah tersebut, sebanyak 9.5
peratus atau 128,288 kekosongan jawatan yang telah ditawarkan di negeri Johor.

Selain itu, anggaran peluang pekerjaan yang akan diwujudkan di negeri Johor melalui
projek yang telah diluluskan oleh MIDA (Malaysian Investment Development
Authority) bagi tempoh tahun 2023 hingga Jun 2024 adalah sebanyak 27,406 peluang
pekerjaan.

Projek-projek ini melibatkan pelbagai sektor strategik seperti perkilangan, teknologi
tinggi, automotif, dan perkhidmatan, yang mampu menyumbang kepada pertumbuhan
ekonomi negeri Johor serta menyediakan peluang pekerjaan yang berkualiti dan
berpendapatan tinggi kepada rakyat negeri ini.

Kerajaan Johor turut menyokong usaha ini melalui pelbagai program pembangunan
bakat, termasuk inisiatif kerjasama dengan agensi seperti PERKESO dan MIDA.
Program seperti Gerak Kerjaya Johor (GKJ) dan PRO-MAHIR telah dilaksanakan
untuk memastikan pencari kerja dapat memenuhi keperluan industri yang semakin
berkembang, selain mengisi kekosongan jawatan yang ditawarkan oleh syarikat-
syarikat baru.

Kerajaan juga komited untuk menarik lebih banyak pelaburan strategik ke negeri Johor
bagi memastikan penawaran peluang pekerjaan terus meningkat. Dengan gabungan
usaha ini, Kerajaan Johor berharap dapat memenuhi permintaan pasaran buruh,
meningkatkan taraf hidup rakyat, dan memastikan pembangunan ekonomi negeri
yang mampan.

Sekian, terima kasih.

YB TUAN CHEW CHONG SIN (MENGKIBOL)
SOALAN 27  (A167)

Adakah kerajaan negeri boleh mempertimbangkan penyambungan Jalan Renggam -
Layang-layang (J25) ke J262 dan Lebuhraya LINKEDUA) sehingga Kota Iskandar dan
menaiktaraf jalan J8 dan menghubungkan dengan Lebuhraya SDE (Jarak 13 km) agar
dapat mengurangkan kesesakan dan memendekkan masa perjalanan?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan Negeri melalui Jabatan Kerja Raya buat masa ini tidak mempunyai
perancangan khusus untuk membina jalan raya baru yang menghubungkan Jalan
Renggam - Layang-layang (J25) terus ke Lebuhraya LINKEDUA dan Lebuhraya SDE.
Namun begitu rancangan untuk menghubungkan Jalan Renggam - Layang-layang
(J25) ke Jalan Inas - Kulai (J232) telah diluluskan untuk pelaksanaan di bawah
peruntukan Kementerian Kemajuan Luar Bandar Dan Wilayah (KKDW) di bawah
Rolling Plan ke 4 (RP4) RMK 12 yang lepas yang pada masa ini masih lagi diperingkat
rekabentuk di bawah tajuk Membina Jalan Dari Murni Jaya (J25) Ke Inas (J232), Kulai,
Johor.

Bagi lain-lain rancangan, buat masa ini Kerajaan Negeri tidak mempunyai
perancangan untuk melaksanakannya namun begitu penilaian dari masa ke semasa
akan sentiasa dibuat bagi melihat cadangan ini untuk dilaksanakan.

YB TUAN WONG BOR YANG (SENAI)
SOALAN 28  (A21)

Adakah Jawatankuasa Pusat Data Negeri Johor akan mempertimbangkan tentang
cadangan untuk menetapkan pusat-pusat data sebelum kebenaran merancang
diluluskan, kerja-kerja menggantikan paip-paip air lama perlu dilaksanakan dahulu?

JAWAPAN YB DATO’ HAJI MOHD. JAFNI BIN MD. SHUKOR

Untuk Makluman Yang Berhormat Dato’ Speaker, berikut adalah merupakan maklum
balas dari Jabatan Plan Malaysia. Pertama, Peranan Jawatankuasa Pembangunan
Pusat Data Negeri Johor (JPPDNJ) adalah mempertimbangkan permohonan
pembangunan pusat data sebelum ianya dikemukakan kepada Pihak Berkuasa
Tempatan (PBT). Jawatankuasa akan mempertimbangkan permohonan dengan
mengambil kira perkara-perkara seperti zon guna tanah di lokasi yang dibenarkan,
keperluan infrastruktur, bekalan air, elektrik, zon penampan dan keperluan-keperluan
lain sebagaimana yang telah ditetapkan di dalam Garis Panduan Perancangan
Pembangunan Pusat Data Negeri Johor. Tambahan pula, penggantian dan menaik
taraf paip-paip hanya akan dilaksanakan sekiranya terdapat keperluan untuk
menambah kuantiti air yang lebih besar berbanding dengan kapasiti paip sedia ada.
Kerja-kerja menaik taraf tersebut akan dilaksanakan sebelum pembangunan
dijalankan kawasan tapak.

YB TUAN CHIONG SEN SERN (BUKIT BATU)
SOALAN 29  (A209)

Bagaimana kerajaan negeri Johor akan memastikan bahawa golongan TVET
menerima latihan yang mencukupi dan relevan untuk memenuhi standard gaji
premium yang diperkenalkan?

JAWAPAN YB TUAN AZNAN BIN TAMIN

Saya mengucapkan terima kasih kepada Yang Berhormat Johor Jaya yang
mengemukakan pertanyaan.

Wawasan besar Johor Talent Development Council (JTDC) adalah untuk memastikan
bahawa setiap seorang daripada mereka yang melanjutkan pengajian di institusi
latihan dan vokasional dalam bidang TVET akan dihubungkan secara terus dengan
penempatan dalam pasaran kerjaya. Jika wawasan ini berjaya direalisasikan, ia
bererti setiap daripada mereka yang memperolehi penempatan di institusi pendidikan
atau TVET, seolah-olah mereka juga memperoleh penempatan pekerjaan

Selaras dengan keperluan tenaga kerja yang sangat pesat di bawah Johor Singapore
- Special Economic Zone (JS-SEZ), Johot Talent Development Council (JTDC)
bertindak menyusun segala program, kursus, insentif dan dana yang diperlukan untuk
menghasilkan lebih 100,000 tenaga kerja baharu dan berkemahiran tinggi sepanjang
tempoh 3 tahun yang akan datang termasuklah lebih 5 ribu anak negeri johor yang
menceburi bidang TVET.

Kerajaan Negeri Johor juga telah mencadangkan kepada Kementerian Kemajuan
Desa dan Wilayah (KKDW) serta Majlis TVET Negara untuk mula menubuhkan
rangkaian Malaysia-China Institute (MCI) di Johor dengan kerjasama institut-institut
TVET di China di bawah Beifan Automotive Education Group, Yalong Intelligent
Equipment Group dan Pertubuhan Belia Mahir. Menerusi kerjasama ini, Kerajaan
Negeri berharap supaya pihak MCI dapat menyediakan ruang bagi sekitar 1,000 orang
peserta dari negeri Johor untuk mendapat penempatan bagi melanjutkan pengajian
mereka di institut-institut TVET terkemuka di China.

Pada masa yang sama, bagi menyahut agenda pemerkasaan TVET yang sering
disebut oleh Yang Amat Berhormat Dato’ Seri Dr Ahmad Zahid Bin Hamidi selaku
Pengerusi Majlis TVET Negara, Kerajaan Negeri Johor sedang mengkaji sektor-sektor
rintis yang lain bagi pelaksanaan gaji premium untuk lulusan TVET. Contohnya, dalam
bidang minyak dan gas (O&G), gaji permulaan yang ditawarkan untuk lulusan TVET
dalam bidang kimpalan (welding) boleh mencecah RM3,500 sebulan. Bagi pengimpal
yang berpengalaman, gaji tersebut boleh mencecah RM10,000/bulan.

Hasrat Kerajaan Negeri adalah untuk memilih sektor-sektor ini sebagai perintis utama
untuk menawarkan gaji premium kepada lulusan TVET berdasarkan Sijil Kemahiran
Malaysia (SKM) Tahap 4 dan serta sijil-sijil kemahiran yang lain.

Johor Talent Development Council (JTDC) juga akan bertindak untuk menyelaras
semula segala kursus dalam bidang TVET yang ditawarkan di institusi pendidikan
tinggi agar ianya tertumpu kepada bidang yang benar-benar diperlukan oleh industri
dan dapat menjamin peluang pekerjaan. Ini termasuklah menghubungkan sebanyak
mungkin para pemain industri dan syarikat terkemuka dengan institusi-institusi
pendidikan tinggi di Johor, supaya pengisian, kelengkapan serta prasarana yang
digunapakai adalah benar-benar mencapai standard industri antarabangsa.

Kerajaan juga berharap agar pihak Malaysian Qualifications Agency (MQA) dapat
membantu dalam mempermudahkan penyusunan semula Kkurus-kursus yang
ditawarkan supaya para pelajar dapat memaksimakan masa mereka dilatih di
lapangan sebenar, sambil memperolehi pendapatan, pada masa yang sama mereka
juga memperolehi kelayakan profesional.

Sekian, terima kasih.

YB TUAN HAJI BAHARUDIN BIN MOHAMED TAIB (PERMAS)
SOALAN 30 (A122)

Ada atau tidak perancangan untuk membina lebuhraya bertingkat di atas Lebuhraya
Pasir Gudang?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Pihak Kerajaan melalui Kementerian Kerja Raya di bawah Lembaga Lebuhraya
Malaysia (LLM) sedang dalam peringkat penelitian untuk mencari kaedah
pelaksanaan yang paling sesuai bagi cadangan Penswastaan Projek Lebuhraya
Bertingkat Pasir Gudang.

YB PUAN MARINA BINTI IBRAHIM (SKUDAI)
SOALAN 31  (A38)

Apakah status terkini bagi pemindahan penduduk flat Taman Jaya setelah mesyuarat
penubuhan MC diadakan pada bulan Ogos?

JAWAPAN YB DATO’ HAJI MOHD. JAFNI BIN MD. SHUKOR

Flat Taman Jaya, Skudai adalah flat 4 tingkat yang telah dibina pada tahun 1985 dan
telah berusia hampir 40 tahun. Kawasan pemajuan ini telah dibina oleh Pak Soon
Land and Housing Development Sdn. Bhd. Skim pemajuan ini terdiri daripada 3 blok
yang terdiri daripada Blok 2, Blok 3 dan Blok 4. Jumlah unit bagi ketiga-tiga blok
tersebut adalah sebanyak 156 unit petak dan menempatkan seramai 250 orang
penduduk.

Pada 7 Disember 2005, MBIP telah mengeluarkan arahan kepada penghuni supaya
mengosongkan premis dan pada 18 Julai 2007, pengesahan daripada Pejabat
Jurutera Daerah JKR Johor Bahru telah dikeluarkan bahawa Blok 4 tidak selamat
untuk diduduki akibat beberapa masalah teknikal seperti pereputan cerucuk kayu.
Penghuni di Blok 4 telah dikosongkan.

Pihak MBIP telah melantik IKRAM bagi melaksanakan kajian forensik terhadap Blok
2 dan Blok 3. Hasil kajian forensik tersebut mendapati Blok 2 dan Blok 3 tidak selamat
untuk diduduki. Oleh yang demikian, satu kertas perakuan perlu dibawa kepada
Jawatankuasa Perumahan dan Kerajaan Tempatan oleh SUKKT bagi mengesahkan
bangunan tersebut tidak selamat untuk diduduki.

Berikutan Mesyuarat Perbincangan Berkenaan Penempatan Penduduk Blok 2 & 3 Flat
Taman Jaya, Skudai yang telah dipengerusikan oleh YB Dato’ Haji Mohd Jafni Bin Md
Shukor (Pengerusi Jawatankuasa Perumahan Dan Kerajaan Tempatan Negeri Johor)
pada 14 Julai 2024 bertempat di Bilik Mesyuarat Topez, MBIP, satu taskforce profiling
penduduk di Blok 2 & 3 Flat Taman Jaya telah dilakukan oleh pihak PKPJ bersama
dengan pihak MBIP. Dapatan data profiling yang telah dilaksanakan adalah
sebagaimana berikut :

STATUS BLOK 2 BLOK 3 JUMLAH

PENDUDUK

Pemilik 11 9 20

Rumah
Warganegara Warganegara Warganegara

Penyewa : 20 123 1 43

Rumah 23 Bukan 32 Bukan 55 Bukan
warganegara warganegara warganegara
.3 :9 : 12

Rumah 10 7 17

Kosong

(pemilik _gagal

dikesan)

JUMLAH 44 48 92

Merujuk kepada data profiling yang telah diperolehi di lapangan, nama individu ini
akan dinilai syarat kelayakannya dan dibawa ke jawatankuasa untuk tindakan
selanjutnya. Satu Mesyuarat susulan yang akan dipengerusikan oleh YB Dato’ Haji
Mohd Jafni Bin Md Shukor (Pengerusi Jawatankuasa Perumahan Dan Kerajaan
Tempatan Negeri Johor) bersama pihak PKPJ, SUKKT dan MBIP akan dilaksanakan
pada suku tahun pertama tahun 2026 bagi menyelesaikan isu ini dan proses
penawaran kepada penduduk yang terlibat.

Bagi tujuan penyelesaian tersebut pihak PKPJ telah mengenalpasti beberapa skim
PPR (PPR Melana Indah Fasa 1, PPR Melana Indah Fasa 2, PPR Uda Utama dan
RSK Larkin). untuk tujuan penempatan semula penduduk Flat Taman Jaya selepas

pertimbangan diputuskan oleh pihak berkuasa

UNIT DEWAN,

YB PUAN HAJAH ALWIYAH BINTI TALIB (ENDAU)
SOALAN 32  (A108)

Tahun ini dijangkakan banjir buruk berlaku di daerah persisir pantai termasuk Mersing
berikutan taburan hujan tinggi selain fenomena air pasang besar. Apakah tindakan
awal kerajaan yang telah dan sedang diambil dalam meminimakan impak banjir tahun
ini?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Pelbagai usaha telah dan sedang dijalankan oleh Kerajaan Negeri dan Kerajaan
Persekutuan untuk meminimakan impak banjir pada tahun ini, antaranya adalah
sebagaimana berikut :

i. Pertama: Berdasarkan Belanjawan Tahun 2024, sebanyak RM 44 juta bajet
mengurus Negeri diperuntukan kepada JPS Johor bagi tujuan penyelenggaraan
infrastruktur JPS seperti sungai, parit, saliran, pintu air, pantai dan jalan ladang.
Dimaklumkan peruntukan yang diluluskan Tahun 2024 bagi Rancangan Tebatan
Banjir (Rancangan Johor Lima Tahun (RJ5T) Tahun 2024) adalah sebanyak
RM4.96 juta. Selain itu, sebanyak RM7.8 juta lagi diperuntukkan bagi
menyelenggara sejumlah 568 kolam takungan banjir di seluruh Negeri Johor.

Kerajaan telah meluluskan peruntukan sebanyak RM2,418,198.00 bagi DUN
Endau bagi melaksanakan kerja penyelenggaraan saliran dan Sungai. Juga,
sejumlah 21 kolam takungan banijir diselenggara di daerah Mersing bagi tahun
2024.

i. Kedua: Bagi kesiapsiagaan menghadapi Monsun Timur Laut (MTL) tahun
2024/2025, Kerajaan melalui JPS Johor telah memasang 39 unit pam bergerak
di lokasi hotspot banjir yang melibatkan tujuh (7) daerah iaitu Batu Pahat,
Tangkak, Johor Bahru, Pontian, Muar, Kota Tinggi dan Mersing. Daripada
jumlah tersebut, sebanyak 1 unit pam bergerak telah dipasang di daerah Mersing
iaitu di Sg Paya Dato’, DUN Tenggaroh.

ii.  Ketiga: Pelaksanaan projek-projek Rancangan Tebatan Banjir dengan
penerapan kepada structure measure dan non-structure measure iaitu floodplain
management, flood forecasting dan warning system. Perancangan projek-projek
RTB akan melihat penyelesaian secara komprehensif. Kerajaan Negeri telah
meluluskan projek Rancangan Tebatan Banjir Daerah Mersing - Rancangan
Tebatan Banjir di Mukim Tenglu, Mersing, Johor dan kini dalam fasa akhir

memuktamadkan rekabentuk terperinci. Fasa pelaksanaan dijangka akan
bermula pada suku kedua tahun 2025.

YB PUAN RASHIDAH BINTI ISMAIL (PASIR RAJA)
SOALAN 33  (A87)

Johor merupakan salah satu pintu masuk pelancong asing ke negara ini. Apakah
tindakan kerajaan negeri bagi memastikan kesemua pelancong yang masuk akan
keluar dari negeri ini dan tidak menetap secara haram.

JAWAPAN YAB MENTERI BESAR

Untuk makluman, Jabatan Imigresen Malaysia Negeri Johor sentiasa menjalankan
penguatkuasaan melalui operasi yang berterusan bagi mengesan sebarang
pelanggaran undang-undang imigresen seperti tinggal lebih masa dan keberadaan
dalam Malaysia tanpa sebarang pas yang sabh.

Sehingga 12 November 2024, Jabatan Imigresen Malaysia Negeri Johor telah
melakukan sebanyak 2,533 operasi, dan jumlah tangkapan adalah sebanyak 6,451
Pendatang Asing Tanpa Izin (PATI), manakala tangkapan ke atas majikan adalah
sebanyak 260 kes.

YB TUAN WONG BOR YANG (SENAI)
SOALAN 34  (A18)

Sila nyatakan tindakan yang telah diambil terhadap etnik Rohingya yang tidak
mematuhi undang-undang di negara ini sehingga mengganggu ketenteraman awam
dan kesejahteraan masyarakat.

JAWAPAN YAB MENTERI BESAR

Jabatan Imigresen Malaysia Negeri Johor telah mengklasifikasikan kawasan Senai
sebagai kawasan hotspot Imigresen. Sehubungan itu, keutamaan dan kekerapan
operasi ditumpukan di kawasan hotspot.

Bagi etnik Rohingya, kebanyakan mereka adalah pemegang kad pelarian UNHCR.
Sekiranya berlaku pelanggaran undang-undang Imigresen, tindakan seperti
pendakwaan dan pengusiran akan dilakukan. Bagi kes etnik Rohingya yang
melakukan jenayah, Jabatan Imigresen Malaysia akan bekerjasama dengan pihak
PDRM untuk mengambil tindakan sewajarnya.

Pada tahun 2023, seramai 62 orang etnik Rohingya telah ditangkap di Negeri Johor,
melibatkan 29 tangkapan bagi kes jenayah kekerasan dan 33 tangkapan bagi kes
jenayah harta benda.

Manakala, pada tahun 2024, seramai 50 orang etnik Rohingya telah ditangkap atas
pelbagai kesalahan di Negeri Johor, di mana 15 orang ditangkap atas kesalahan
jenayah kekerasan dan 35 tangkapan bagi kes jenayah harta benda.

YB CIK NORLIZAH BINTI NOH (JOHOR LAMA)
SOALAN 35 (A152)

Masalah lambakan pelarian Rohingya dan Myanmar sehingga mendatangkan
ketidakselesaan penduduk setempat dilihat semakin kritikal. Malahan statistik jenayah
melibatkan warga asing juga turut semakin meningkat. Apakah solusi dan tindakan
dari pihak berwajib bagi menangani masalah berikut?

JAWAPAN YAB MENTERI BESAR

Untuk makluman, Jabatan Imigresen Malaysia Negeri Johor kerap kali bekerjasama
dengan pihak berkuasa tempatan (PBT) untuk mengadakan Ops BERSAMA di
kawasan penempatan etnik ini. Tindakan yang diambil adalah mengikut bidang kuasa
jabatan masing-masing.

Statistik di Depot Imigresen Pekan Nanas sehingga 12 November 2024 menunjukkan
bahawa jumlah tahanan warganegara Myanmar adalah sebanyak 2,508 orang.
Daripada jumlah itu, sebanyak 1,075 tahanan telah dipindahkan.

Pada tahun 2023, seramai 260 warga asing telah ditangkap, manakala pada tahun
2024, seramai 230 warga asing telah ditangkap di Negeri Johor atas pelbagai
kesalahan jenayah. Tangkapan melibatkan warga asing dalam kes jenayah di Negeri
Johor pada tahun 2024 menunjukkan penurunan berbanding tahun 2023.

Penurunan ini merupakan hasil daripada pelaksanaan pelbagai program pencegahan
jenayah dan operasi agresif yang dijalankan secara berterusan oleh Polis Johor,
dalam usaha membanteras kegiatan jenayah di Kontinjen Johor.

YB TUAN CHEW CHONG SIN (MENGKIBOL)
SOALAN 36  (A168)

Adakah kerajaan negeri bercadang untuk memberikan peruntukan DUN mengikut
jumlah dan kepadatan penduduk sesebuah kawasan?

JAWAPAN YAB MENTERI BESAR

Kerajaan Negeri Johor menyambut baik cadangan yang diberikan. Namun, buat masa
ini, Kerajaan Negeri belum mempunyai sebarang cadangan untuk memberikan
peruntukan DUN mengikut jumlah dan kepadatan penduduk sesebuah kawasan.
Walau bagaimanapun, permohonan tambahan di setiap DUN boleh dikemukakan
mengikut keperluan kepada Kerajaan Negeri, bergantung kepada prestasi kewangan
semasa Kerajaan Negeri Johor.

YB TUAN ANUAR BIN ABD. MANAP (PEMANIS)
SOALAN 37  (A49)

Apakah potensi pelaburan yang diraih oleh kerajaan negeri hasil daripada lawatan
YAB Menteri Besar ke Korea Selatan baru-baru ini dan sejauh mana ia bakal memberi
manfaat kepada Johor?

JAWAPAN YAB MENTERI BESAR

Untuk makluman, Kerajaan Negeri Johor telah menganjurkan satu misi galakan
perdagangan dan pelaburan ke Korea Selatan dari 27 Oktober hingga 2 November
2024. Misi ini bertujuan untuk menarik minat pelabur dari Korea Selatan untuk melabur
di negeri Johor dengan menekankan kekuatan ekosistem Johor-Singapore Special
Economic Zone (JS-SEZ) dan Financial Special Zone (FSZ).

Misi ini telah membuka peluang pelaburan strategik bagi Negeri Johor, terutamanya
dalam sektor teknologi tinggi, kimia dan bahan termaju, serta perubatan, dengan
jumlah keseluruhan pelaburan berpotensi bernilai USD1.095 bilion. Antara pelaburan
berpotensi tersebut adalah:

1. Sektor Kimia & Bahan Termaju:
Pelaburan daripada syarikat Hanwha Solutions untuk mendirikan kemudahan
pengeluaran polivinil klorida (PVC) dan kaustik soda. Projek ini dijangka
mengukuhkan sektor kimia dan bahan termaju di negeri Johor dengan menyediakan
peluang pekerjaan bernilai tinggi serta meningkatkan daya saing eksport bahan kimia.

2. Industri Teknologi Makanan Halal:
Pelan pengembangan perniagaan oleh syarikat SPC Group, yang membawa
pelaburan berpotensi dalam teknologi makanan halal.

3. Rantaian Bekalan Bateri Global:
Syarikat LG Chem sedang menjalankan kajian kebolehlaksanaan untuk pelaburan
dalam pembuatan mineral litium, yang bakal menyumbang kepada rantaian bekalan
bateri global dalam industri penyimpanan tenaga mampan.

4. Teknologi Biodegradasi & Kelestarian:
Pelaburan oleh syarikat GreenBio Corporation dalam kemudahan pengeluaran produk
biodegradasi, yang akan menyokong matlamat pembangunan lestari dan
menggalakkan amalan mesra alam di negeri Johor.

Selain itu, seminar dan sesi libat urus juga telah diadakan sempena misi ini dengan
penglibatan 83 buah syarikat. Antaranya termasuk syarikat Kiswire, yang telah
menubuhkan ibu pejabat Asia Tenggara di Johor sejak tahun 2012.

Lawatan kerja ini turut melibatkan pertemuan dengan Datuk Bandar Busan, yang
membincangkan pembangunan bandar pintar. Kemajuan bandar Busan sebagai
bandar pintar, yang mengintegrasikan teknologi seperti Al dalam pengangkutan,
penjagaan kesihatan, dan kelestarian alam sekitar, dijangka dapat menjadi panduan
kepada inisiatif bandar pintar masa depan Johor.

Di samping itu, satu lawatan ke Pelabuhan Busan, yang merupakan pelabuhan
kontena keenam paling sibuk di dunia, turut diadakan. Model pelabuhan Busan, yang
menggunakan teknologi Al dan pemantauan masa nyata untuk pengurusan kargo,
menjadi contoh terbaik dalam usaha meningkatkan kecekapan pengurusan
pelabuhan di Johor.

Baru-baru ini, saya telah mengetuai delegasi Kerajaan Negeri dalam lawatan kerja ke
Korea Selatan. Hasil daripada pertemuan dengan beberapa syarikat terkemuka di
negara tersebut, Johor berpotensi menerima pelaburan strategik bernilai kira-kira
AS$190 juta (sekitar RM832 juta). Antara syarikat yang menunjukkan minat untuk
melabur di Johor termasuklah:

1. Hanwha Solutions Corporation: Syarikat multinasional yang tersenarai dalam
Fortune Global 500, terkenal dengan inovasi dalam sektor tenaga bersih dan
bahan kimia.

2. SPC Group: Syarikat makanan global yang menerajui pasaran dengan jenama
terkenal seperti Paris Baguette.

3. CJ CheilJedang Group: Pengeluar makanan halal Korea di Malaysia.

4. LG Chem: Syarikat kimia terkemuka Korea Selatan yang telah bekerjasama
dengan Petronas Chemicals Group Bhd (PCG) dalam projek pengeluaran nitril
butadiena lateks di Pengerang, Johor dan berhasrat mengembangkan lagi
pelaburan mereka.

5. GreenBio: Syarikat yang terlibat dalam teknologi bio dan kimia hijau,
menunjukkan minat untuk melabur dalam sektor bioteknologi di Johor.

Pelaburan ini dijangka membawa manfaat besar kepada Johor, termasuklah ribuan
peluang pekerjaan berpendapatan tinggi untuk rakyat Johor, peningkatan aktiviti
ekonomi dan pembangunan yang bakal menjana kemakmuran kepada negeri serta

mewujudkan ekosistem kondusif untuk pertumbuhan jangka panjang, menjadikan
Johor sebagai destinasi pelaburan pilihan di rantau Asia.

Selain itu, lawatan ini turut melibatkan seminar yang membincangkan peluang
pelaburan di Johor, terutamanya dengan penubuhan Zon Ekonomi Khas Johor-
Singapura (JS-SEZ). Seminar tersebut menarik penyertaan 83 syarikat Korea
terkemuka dari pelbagai industri, menjadikannya platform kukuh untuk
mempromosikan Johor sebagai destinasi pelaburan strategik dan mampan.

Secara keseluruhan, inisiatif ini menunjukkan komitmen kerajaan negeri dalam
menarik pelaburan berkualiti tinggi dan mewujudkan peluang pertumbuhan yang luas
bagi rakyat Johor.

YB TUAN CHEN KAH ENG (STULANG)
SOALAN 38  (A13)

Bagaimanakah Johor merancang agar menggunakan kelebihan perairan Johor agar
meningkatkan kait-hubung dengan Singapura dan Indonesia?

JAWAPAN YAB MENTERI BESAR

Negeri Johor mempunyai kelebihan perairan yang strategik dalam memperkukuh
hubungan serantau di peringkat antarabangsa. Kerajaan Negeri telah merangka
pelbagai inisiatif dan projek-projek pembangunan bagi mengukuhkan hubungan
tersebut dari aspek perdagangan, ekonomi dan pelancongan.

Negeri Johor memainkan peranan penting dalam ekonomi keseluruhan dan aktiviti
perdagangan Malaysia melalui perairan Johor dengan menghubungkan negara
ekonomi utama dan serantau. Kedudukan Negeri Johor sebagai penyumbang utama
kepada perdagangan negara dan sebagai negeri pengeksport kedua terbesar di
Malaysia mencerminkan infrastruktur logistik dan pengangkutan yang terbaik untuk
melancarkan urusan perdagangan antarabangsa. Pembangunan yang sedang
berlangsung dalam industri pelabuhan dan logistik di Negeri Johor dijangkakan akan
mengukuhkan aspirasi Negeri Johor untuk menjadi hub logistik terkemuka di Asia
Tenggara.

Antara langkah yang telah diambil adalah pemerkasaan pelabuhan-pelabuhan utama
di Johor. Untuk makluman, Pelabuhan Tanjung Pelepas (PTP) kini menjadi salah satu
pelabuhan terbesar dan tersibuk di dunia, terutamanya dalam pengendalian kargo
kontena. Keupayaan pelabuhan ini mengendalikan aliran perdagangan antara
Malaysia, Singapura, Indonesia dan negara-negara lain menjadikannya pemacu
utama dalam memperkukuhkan hubungan perdagangan. Ini terbukti apabila
Container Port Performance Index (CPPI) 2023 yang telah diterbitkan oleh World Bank
dan S&P Global Market Intelligence merekodkan Pelabuhan Tanjung Pelepas
tersenarai di kedudukan ke-5 sebagai pelabuhan paling cekap di dunia.

Kerajaan Negeri turut komited dalam memperkenalkan pelbagai inisiatif dan koridor
ekonomi seperti Iskandar Malaysia yang memberi tumpuan kepada pembangunan
ekonomi dengan fokus kepada sektor perindustrian dan perdagangan. Terkini, Zon
Ekonomi Khas Malaysia — Singapura (JS-SEZ) bakal dimeterai perjanjian bersama
pada 9 Disember 2024. Inisiatif ini berupaya menarik lebih banyak pelaburan
antarabangsa khususnya Singapura untuk melabur di negeri ini terutama dalam sektor
utama yang telah dikenalpasti dalam kawasan JS-SEZ.

Selain itu, perairan Johor merupakan aset strategik yang membuka peluang besar
untuk memperkukuhkan kait-hubung antara Johor, Singapura, dan Indonesia.
Penyediaan terminal feri yang lengkap dengan pelbagai fasiliti yang menarik serta
urusan kemasukan pelancong yang mudah adalah amat penting untuk menyokong
pertumbuhan pelancongan dan ekonomi negeri Johor.

Melihat kepada potensi kemasukan pelancong melalui sempadan perairan ini,
Kerajaan negeri Johor telah menyediakan perkhidmatan feri di antara terminal-
terminal feri antarabangsa seperti Puteri Harbour di Iskandar Puteri, Stulang Laut
Johor Bahru, Kukup Pontian, dan Tanjung Belungkur Kota Tinggi. Semua terminal ini
merupakan pintu masuk utama bagi pelancong antarabangsa dan penting dalam
menyokong pertumbuhan pelancongan serta ekonomi Johor, terutama pelancong dari
Harbour Bay, Singapura dan Batam dan Tanjung Balai, Indonesia.

Selari dengan aspirasi Kerajaan Negeri bagi mensasarkan kedatangan seramai 12
juta pelancong domestik dan antarabangsa sempena Tahun Melawat Johor 2026
Kerajaan Negeri melalui Tourism Johor dengan kerjasama Pihak Berkuasa Tempatan
dan lain-lain agensi berkaitan akan terus komited bagi penyediaan produk-produk
pelancongan yang berkualiti tinggi di samping menganjurkan pelbagai acara berprestij
bertaraf antarabangsa bagi memperkukuh daya tarikan Johor sebagai destinasi utama
pilihan pelancong. Inisiatif yang digariskan adalah selaras dengan matlamat dalam
usaha menjadikan Negeri Johor sebagai sebuah negeri maju menjelang tahun 2030.

